
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲՆԱՊԱՀՊԱՆՈՒԹՅԱՆ
ՆԱԽԱՐԱՐ ՊԱՐՈՆ ԱՐԱՄԱՅԻՍ ԳՐԻԳՈՐՅԱՆԻՆ  
Հարգելի պարոն Գրիգորյան
ՀՀ ֆինանսների նախարարությունը քննության առնելով Ձեր 05.04.2016թ. N1/04.3/10630-16 գրությամբ ներկայացված ՀՀ կառավարության «Սևանա լճում էկոհամակարգերի վերականգնման նպատակով տնտեսական գործունեություն իրականացնելու մասին» որոշման նախագիծը (այսուհետ՝ Նախագիծ), հայտնում է հետևյալը.

1. Նախագծի նախաբանում, որպես վերջինիս ընդունման հիմք, հղում է կատարվել «Սևանա լճի մասին» ՀՀ օրենքի 5-րդ հոդվածի 2-րդ մասին, որի համաձայն՝ Սևանա լճի և նրա ջրահավաք ավազանի հատուկ պահպանվող տարածքների ռեժիմները և գոտիների սահմանները, ինչպես նաև Սևանա լճում և նրա ջրհավաք ավազանում տնտեսական գործունեության իրականացման կարգը սահմանում է ՀՀ կառավարությունը: Մինչդեռ, Նախագծով նախատեսվում է կարգավորել Սևանա լճում տնտեսական գործունեության իրականացման եղանակները, «Սևանի իշխանի պաշարների վերականգնման և ձկնաբուծության զարգացման» հիմնադրամի և «Սևանա լճում իշխանի պաշարների վերականգնման և ձկնաբուծության զարգացման» համալիր ծրագրի շրջանակներում գործող ընկերությունների միջև կնքվող պայմանագրերի հիմնական պայմանները: Հետևաբար, առաջարկում ենք ճշգրտել Նախագծի նախաբանում կատարված հղումը:

2. Հիմք ընդունելով ՀՀ քաղաքացիական օրենսգիրքը առաջարկում ենք Նախագծում կիրառվող «հիմնական պայման» բառերը փոխարինել «էական պայման» բառերով:  
3. Առաջարկում ենք Նախագծի 1-ին կետի 3-րդ ենթակետով նշված «Սևանա լճում ձկնաբուծության նպատակով ցանցավանդակային տնտեսություն հիմնում է Հիմնադրամը` Սևանա լճում իշխանի պաշարների վերականգնման և ձկնաբուծության զարգացման համալիր ծրագրի շրջանակներում.» պարբերությունը խմբագրել հաշվի առնելով, որ  Սևանա լճում ձկնաբուծության նպատակով ցանցավանդակային տնտեսության հիմնումն իրականացվելու է «Սևան Ակվա» ՓԲԸ-ի կողմից (Հիմք՝ ՀՀ վարչապետի 05.04.2016թ. N02/24.6/4663-16 հանձնարարականին կից ներկայացված ՀՀ կառավարության արձանագրային որոշման նախագծով փոփոխվող «Սևանա լճում իշխանի պաշարների վերականգնման և ձկնաբուծության զարգացման» համալիր ծրագիրը):

